
REPUBLIKA E SHQIPËRISË

KOMISIONI QENDROR I ZGJEDHJEVE
UDHËZIM

PËR

PROÇEDURËN E HEDHJES SË SHORTIT PËR CAKTIMIN E MANDATIT TË FUNDIT MIDIS SUBJEKTEVE ZGJEDHORE ME HERËS TË NJËJTË DHE NUMËR TË BARABARTË VOTASH , PËR ZGJEDHJET PËR KUVENDIN E SHQIPËRISË TË VITIT 2009

Komisioni Qëndror i Zgjedhjeve, në mbledhjen e tij të datës 04.05.2009, me pjesëmarrjen e:

Arben 
RISTANI -



Kryetar

Dëshira 
SUBASHI -



Zv/Kryetar
Artan

LAZAJ
-



Anetar

Hysen

OSMANAJ-



Anëtar

Klement
ZGURI-



Anëtar

Pandeli
VARFI-



Anëtar

Vera

SHTJEFNI-



Anëtar

Në mbështetje të nenit 21 pika 1, nenit 162, pikat 5 dhe nenit 163, pikat 4 të Ligjit Nr.10019, datë 29.12.2008 “Kodi Zgjedhor i Republikës së Shqipërisë”, Komisioni Qendror i Zgjedhjeve, 

Udhëzon:

Neni 1

Qëllimi

Ky udhëzim ka për qëllim të përcaktojë procedurat e organizimit të shortit, midis subjekteve zgjedhore që kanë herës të njëjtë dhe numër të barabartë votash, në Zgjedhjet për Kuvendin e Shqipërisë të vitit 2009.

Neni 2

1. KQZ merr vendim për organizimin e shortit për rastet e parashikuara në nenin 162, pika 5 dhe nenin 163 pika 4 të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. 

2. Procedurat e shortit organizohen jo më herët se 3 ditë nga marrja e vendimit për shortin. Data, vendi dhe ora e zhvillimit të shortit shpallet në hyrje të KQZ-së.

Neni 3

Hedhja e shortit organizohet në seancë publike. 

Neni 4

1. Në datën dhe orën e caktuar për organizimin e shortit, sekretari i KQZ-së sigurohet paraprakisht për praninë e përfaqësuesve të subjekteve zgjedhore përkatëse dhe i fton ata të zënë vendet e caktuara.
2. Në një enë trasparente futen aq gogla sa është edhe numri i subjekteve zgjedhore, pjesëmarrës në short.
3. Në secilën prej goglave futet nga një shirit letër ku nё njёrin prej tyre shënohet fjala “FITUES”.
4. Rradha e tërheqjes së goglave, sipas pikës 3 të këtij neni,  përcaktohet me parashort, i cili zhvillohet sipas kësaj procedure: 
a) Në një enë tjetër trasparente futen aq gogla sa është edhe numri i subjekteve zgjedhore, pjesëmarrës në short. Në çdo gogël futet një shirit letre në të cilin është shënuar emri i subjektit pjesëmarrës në short.

b) KQZ cakton një person nga stafi, i cili tërheq goglat. Subjekti zgjedhor, emri i të cilit është shënuar në goglën që tërhiqet e para, do të jetë i pari në rradhën e tërheqjes së shortit, sipas pikës 3 të këtij neni. Në këtë mënyrë procedohet deri në tërheqjen e goglës së fundit. 

5. Sekretari i KQZ-së fton me radhë përfaqësuesit e subjekteve zgjedhore për tërheqjen e shortit.
6. Mosparaqitja e ndonjë prej përfaqësuesve të subjekteve zgjedhore midis të cilëve hidhet shorti, nuk pezullon procedurat e shortit. Në këtë rast procedura për tërheqjen e shortit për subjektin në mungesë, bëhet nga një person i caktuar me vendim të KQZ-së.
Neni 5

1. Përfaqësuesi i subjektit zgjedhor  pasi e hap goglën, ia dorëzon shiritin e letrës që gjendet brenda saj Sekretarit të KQZ-së, i cili e lexon me zë të lartë dhe ua tregon të gjithë përfaqësuesve të subjekteve zgjedhore pjesëmarrës në short.

2. Pasi është tërhequr gogla me shënimin “FITUES”, Sekretari i KQZ-së i hap me radhë goglat e mbetura në enë nëse ka dhe ua tregon ato me radhë pjesëmarrësve në mbledhje.
Neni 6

Nё pёrfundim tё proçedurёs sё hedhjes sё shortit, KQZ-ja merr vendim pёr shpalljen e rezultatit tё shortit.
Neni 7

Hyrja në fuqi
Ky udhëzim hyn në fuqi pas botimit në fletoren zyrtare.

Arben
RISTANI -



Kryetar

SUBASHI -

Artan

 Nr. 15  i Udhëzimit    Datё 04.05.2009 e Udhёzimit    Ora 10:00 e Udhëzimit
Për procedurën e hedhjes së shortit për caktimin e mandatit të fundit midis subjekteve zgjedhore që kanë herës të njëjtë dhe numër të barabartë votash, për zgjedhjet për Kuvendin e Shqipërisë të vitit 2009

